
Atuartut angajulliit

[bookmark: _heading=h.gjdgxs]Kangerlummi Sermilimmi piniarneq aalisarnerlu tassaavoq atuakkat katillugit arfiniliusut ilaat Kangiata Illorsuani saqqummersitsivimmi sikuminernut atatillugu suliarineqarsimasut.

Atuartitsissutit
Atuartitsissutinut arlalinnut tunngasoq – pinngortitalerineq aamma inuit  upperisarsiornerat, angakkoqarneq

Ilinniartitsinermi anguniagassat
· Atuartut piniaasinik atortunillu nutaalianik suli atorneqartunik,  hundredinik arlalinnik pisoqaassusilinnik ilisimasaqalissapput.
· Atuartut  inuit upperisatoqaat, tassungalu atatillugu angakkup inuiaqatigiinni inissisimanera suliassaalu Sassuma Arnaanillu oqaluttualiaq pillugit ilisimasaqalissapput.
· Atuartut Ilulissat Kangiani inuunermi aalisarnerup pingaaruteqarnera ilisimasaqalissapput.

Aaqqissuussineq
Atuartut eqimattannguakkuutaarlutik, marlukkaarlutik imaluunniit ataasiakkaarlutik sulinissaat innersuussutigaarput. Atuartunut ataasiakkaanut suna tulluarnerunersoq kiisalu piginnaasat sorliit ineriartortinneqassanersut naapertorlugu. Eqqumaffigisariaqarpoq ikinngutigilluarnerpaasaq tamatigut suleqatikkuminarnerpaaneq ajormat. Atuartut akornanni suleqatigiinneq tassarpiaavoq suleqatigiinnermik siunertalik katerisimaarnerinnaanngitsoq.

Atortussat pillugit
Atortussat digitaliusut Keynote-formati malillugu sananeqarsimapput. Atuartut formati taanna sungiusimanngippassuk atortussat PowerPoint-formati malillugu sananeqarsimasut internettimit tiguneqarsinnaapput.

Ingerlaneq pingasunik immikkoortortaqarpoq:
· Atuagaq Kangerlummi Sermilimmi aalisarneq piniarnerlu pillugu ilisarititsineq.
· Kapitalinik ataasiakkaanik sulineq
· Sulineriup naammassereernerata kingorna qanoq ingerlasimanera pillugu oqaloqatigiinneq namminerlu sammisanik toqqarsimasanik suliareqqiineq.

Quppernermit quppernermut ilitsersut

Atuagaq 
Kangerlummi Sermilimmi piniarneq aalisarnerlu pillugu ilisimasassarsiortikkit.
Atuagaq atuartut suliassanut sammisassaannut aallaaviuvoq ilinniartitsinermilu atortussani innersuutigineqartoq. Atuagaq tallimanik kapitaleqarpoq. Kapitalit ataasiakkaat immikkoortunut marlunnut pingasunulluunniiit agguarneqarsimapput. 

Atuakkami immikkoortuni ataasiakkaani atuartut naammassisassaminnik suliassinneqarsimapput. Siullermik allaaserisamik atuagassaqarput tamatumalu kingorna apeqqutinik arlalinnik suliassaqarlutik. Atuakkami quppernernut nassuiaatit linkillu ilanngunneqarsimasut atorlugit atuartut apeqqutinut akissutissaminnik ujarlernerannut iluaqutaasinnaapput. Atuartut namminneq apeqqutinik suli amerlanernik ujarlernissaat innersuutigineqarpoq.
Suliassanut atatillugu akissutiminnut periaatsip sorliup atorneqarneranut suna sungiusimalluarnerugaat apeqqutaassaaq, immaqaluunniit periaatsimik nutaamik ilinniartariaqassanersut. Periaatsit maku toqqarneqarsinnaapput: Allattariarsorneq, nipi, assit aamma/imaluunnit titartaaneq. Akissutinut suli annertunerusumik allaffissamik pisariaqartitsisoqarpat quppernerit ilaneqarsinnaapput.

Qaleralinniarneq 
Ilinniusiani kapitali taanna pingasunik immikkoortortaqarpoq; atuakkami uani Qimmeq annertunerusumik pasissutissarsinnaavutit.

Ukiut 300-t sinnerlugut immap sikuanit qaleralinniartarneq 
Atuartut asseq qimerluussavaat sanilertillu peqatigatigalugu susoqarnersoq oqaluuserissavaat.

Allaaserisaq atuareerpassut apeqqutit maku suliarissavaat:
· Aalisaatit siulliit soqqaliup soqqartaanik saneqartarsimapput.
· Qaleralik aalisakkat sorliit ilagaat?
· Atuakkami “Kangerlummi Sermilimmii piniarneq aalisarnerlu” qupperneq 11-mi assimi suna takuneqarsinnaava?

Soqqaliup arferullu kigutillip assigiinngissusaat eqqartukkit imaluunnit nassuiaqqikkit. Arferup miluumasup immap iluani uumasuunera oqaloqatigiissutigissavarsi.

Qimusseq
Atuartut 2014-mi qimussip ingerlaartup assinga qimerloorpaat. Atuartut assimi inuttaasoq sumunnarnersoq imaluunniit suminngaaneernersoq oqaloqatigiissutigissavaat.

Allaaserisaq atuareerpassuk apeqqutit maku sammissavaat:
· Piniarnermut atatillugu assartuutinut allanut sanilliullugu sooq qimusseq pitsaanersaava?
· Qimmeq qimuttoq sulinermi uumasuutitut atorneqartarpoq. Sulinermi uumasoq qanoq nassuiarneqartarpa? Assersuusiorit.
· Atuakkami qupperneq 16-17-mi assimi Ilulissanit Tasiilamut qimusserneq takuneqarsinnaavoq, aqqutaa qanoq missiliorlugu isorartussuseqarpa?

Nunap assinga atorlugu paasisassarsiorneq nassuiassavat imaluunnit eqqartoqqissavat. Uumasut sumut atorneqartarnerat kiisalu sumut atorneqartarneranut ilisimasasi oqaloqatigiissutigissavarsi. Assersuutigalugu uumasut sulinermut atorneqartartut, uumasut qujagisat imaluunniit nerisassatut.

Ullutsinni umiatsiaararsorluni aalisarneq 
Atuartut 1933-mi assilisami Ilulissat umiarsualiviani umiatsiararpassuit qimerloorpaat. Assip tamatuma atuakkamilu quppernermi 19-mi assip assigiinngissusaat eqqartussavaat.

Allaaserisaq atuareerpassuk apeqqutit maku sammissavaat:
· Qaleralinniarnerup raajarniarnermut naleqqiullugu appariarsimaneranut sunamitaava peqqutaava?
· Atuakkami quppernermi 20-21- mi aalisakkat ningittakkanik pisarineqarsimasut takuneqarsinnaapput. Ningittagaq sunaana?
· Ningittakkami ataatsimi oqummersat qanoq amerlatigisinnaappat?

Taaguutit nioqqutissanik eqqussuineq aamma avammut nioqquteqarneq eqqartoqqikkit imaluunniit nassuiaqqikkit. Ningittagassornerup saniatigut qanoq aalisartoqarsinnaanersoq aamma oqaloqatigiissutigissavarsi.

Puisinniarneq
Kapitali pingasunik immikkoortortaqarpoq; uani annertunerusumi pasisaqarsinnaavutit: puisit

Qaannamit aasaanerani piniarneq
Ilulissat Kangiani ukiup 1965-p nalaani angut qajartortoq assimi takuneqarsinnaavoq. Assip isiginnaarnerani atuartut qanoq misigisimanerlutik oqaloqatigiissapput. Atuakkami qupperneq 26-27-mi assit allat marluk aamma qimerluussavaat. Assini pingasuni susoqarpa?

Allaaserisaq atuareerpassuk apeqqutit maku sammissavaat:
· Saqqaq-kulturip nalaani inuit angallat piniarnermilu sakkoq sorleq atorumanerusimavaat?
· Avataq sunaana?
· Qanga Thulemiut (Avanersuarmiut) takkuppat?

Kalaallit Nunaata oqaluttarisuaanerani nunasiartornerit assigiinngitsut eqqartukkit imaluunniit nassuiaqqikkit.

Nunasiartornerit assigiinngitsut pillugit uani annertunerusumik atuarsinnaavutit.

Ukiuunerani sikumit piniarneq
Atuartut qanoq allusiorluni piniartarnerup titartarneqarnera isiginnaarpaat. Assimi susoqarnersoq atuartut oqaloqatigiissutigissavaat.

Atuagassiaq atuareerpassuk apeqqutit maku suliarissavaat:
· Atuakkami qupperneq 30-31-mi assini marlunni allusiorluni piniarneq takutinnmeqarpoq. Puisi arti sorleq takuneqarsinnaava?
· Unaaq sannerutilik qanoq atorneqartarpa?
· Ukiukkut aasakkullu piniarnerup assigiinngissusaat allaaseriuk.
Silap allanngoriartornera pissutigalugu  ukiut ingerlaneranni sikumit aalisarnerup sivikilliartornera eqqartussavarsi. Silap allanngoriartornera, naatitsivittut sunniut, sermip ningimarngi aamma sermersuaq eqqartussavasi imaluunnit nassuiaqqissavasi.
Kalaallit Nunaanni silap allanngoriartornera qanoq malugineqarsinnaanersoq uani annertunerusumik atuarsinnaavat.

Puisit atorneqarneri
1982-mi arnap puisip amianik kiliortuisup assinga atuartut isiginnaarpaat. Puisip amia sumut atorneqartarnera atuartut oqaloqatigiissutigissavaat. Ilisimanngikkunikku internettimi paasisassarsiorsinnaapput.

Atuagassiaq atuareerpassuk apeqqutit maku sammissavaat:
· Puisip neqaa kisimi inunnit iluaqutigineqartarsimanngilaq. Puisip pisatai allat aamma sumut atorneqartarsimappat?
· Ulu sunaana?
· Puisit assigiinngitsut tallimat misissukkit assigiinngissutaallu paasiniarlugu.
Taaguutit arti aamma naleqqussarneq eqqartussavasi imaluunniit nassuiaqqissavasi.

Arfanniarneq
Kapitali pingasunik immikkoortortaqarpoq. uani annertunerusumik paasisassarsiorsinnaavutit arferit silallu allanngoriartornera.

Umiamit piniarneq 
Atuartut arfanniat, umiaq angutillu qajartortut assingat isiginnaarpaat. Assimi susoqarnersoq uumasullu artit qassit takuneqarsinnaanersut atuartut eqqartussavaat.

Atuagassiaq atuareerpassuk apeqqutit maku suliarissavaat:
· Umiaq sunaava sumullu annertunerusumik atorneqartarsimava?
· Umiamit angallatinut nutaaliaanerusunut ikaarsaarneq qanga piva?
· Quppernermi 36-mi aterlaap assinga takuneqarsinnaavoq, taanna sunaana?

Taamanikkut piniarnermut atatillugu suliassat agguataarneqartarnerat aamma oqaluuserissarvarsi. Ullutsinni inuiaqatigiit akornanni suliassat agguataartarnerannut qanoq isigineqarsinnaappat? 

Sassat - sikumit qaqortanik qernertanillu qilalugarniarneq
Atuartut taaguut imarnersaq pillugu saqqummiiffigineqassapput. Qanoq isumaqarnersoq oqaloqatigiissutigissavaat. Atuakkami quppernermi 40-mi assiliartaq atorsinnaavaat aamma internettimi ujarlersinnaapput.

Atuagassiaq atuareerpassuk apeqqutit maku sammissavaat:
· Oqaaseq “sassat” qanoq isumaqarpa soormitaavalu taamatorpiaq atserneqarsimava.
· Ullutsinni sassat soormitaava qaqutigoornerulersimappat.
· Arferit imarnersami katersuukkaangata piniarnermi atortoq suna atorneqartarpa?
Sassat silallu allanngoriartornera qanoq imminnut atassuteqarnersut oqaluuserissavarsi. Taaguut silap allanngoriartornera eqqartussavarsi imaluunnit nassuiaqqissavarsi.

Arferit atorneqarnerat
Assimi arferup soqqartai qassusiarineqarsimasut atuartunit takuneqarsinnaapput. Atuartut internettimi arferup soqqartai sunut allanut atorneqartarsimanersut misissussavaat.

Atuagassiaq atuareerpassuk apeqqutit maku sammissavaat:
· Assimi tassani aamma atuakkami quppernermi 40-mi suut takuneqarsinnaappat.
· Arfanniat europamiut arfeq sumut atortarsimavaat?
· Quppernermi 42-43-mi arferup pisarineqarsimasup assinga takuneqarsinnaavoq. Arfeq qanoq taaguuteqarpa?

Quppernermi 42-43–mi atuartut qilalukkap qernertap assinga takusinnaavaat.  Kalaallit Nunaata imartaani arferit assigiinngitsut suuneri oqaloqatigissutigissavasi. Taaguut arti eqqartussavarsi imaluunniit nassuiaqqissavarsi.

Angakkoq kiisalu pinngortitap inuillu atanerat.
Kapitali pingasunik immikkoortortaqarpoq; video ilassutitut isiginnaagassiaq: 
Sassuma arnaa.

Angakkoq
Atuartut angakkup Maratsip 1904-mi assinga takusinnaavaat. Atuartut upperisanik allanik angakkunik atuisartunik imaluunniit arlaatigut uagut  anersaallu silarsuatta akornanni atassuteqalersitsisartunik ilisimasaqarnerlutik eqqartuissapput.

Atuagassiaq atuareerpassuk apeqqutit maku sammissavaat:
· Angakkoq anersaat silaarsuaannut angalaleraangami suut atortarpai?
· Piniagassat iperagaatinniarlugit angakkup kina ornittariaqartarpaa?
· Sooq angakkoq ilimmarsartariaqartarpa tamannalu qanoq isumaqarpa?

Upperisat eqqartoqqissavatit imaluunniit nassuiaqqissavatit tassanilu uagut anersaallu silarsuatta atassuteqarnerat qitiutinneqassaaq.

Sassuma Arnaanik oqaluttualiaq
Atuartut Sassuma Arnaanik oqaluttuami assiliartat marluk takusinnaavaat; siullermi nunaqarfimmi inuit perulluliorsimanerat pissutigalugu piniagassat tamaasa nujamini tiguarsimavai tullianilu angakkoq naapereerlugu uumasut iperagaatippai. Atuartut inuit nunaqarfimmi sunik perulluliuuteqarsimanersut isumaqarnerlutik oqaloqatigiissutigissavat. 

Atuagassiaq atuareerpassuk apeqqutit maku sammissavaat:
· Sooq Sassuma Arnaata piniagassat tamaasa tiguarsimavai?
· Qupperneq 51-mi assit suna oqaluttuaraat?
· Sassuma Arnaanik oqaluttualiap suna isumannaartussaavaa?

Sassuma Arnaanik oqaluttualiaq sooq pinngorsimanersoq kiisalu sumik siunertaqarnersoq aamma eqqartussavarsi.

Silap Inuanik oqaluttualiaq
Atuartut maannakkut Sassuma Arnaanik oqaluttualiaq atuarsimavaat maannakkullu Silap Inuanik ilisaritinneqarlutik. Atuartut oqaluuserissavaat inuit oqaluttualianut tunngasut arlariillutik pinngortitamut sooq taamak qanitsiginersut. 
Atuagassiaq atuareerpassuk apeqqutit maku sammissavaat:
· Silap Inua sunaana?
· Atuakkami allernermut assersuutit suut atuarsinnaavigit?
· Assimi katuaq takusinnaavat, kisianni aamma suna takusinnaaviuk. Atuakkami quppernermi 53-mi asseq aamma takuneqarsinnaavoq.

Atuartut allerneq imatut oqaluttuartoq atuarsinnaavaat, tassa arnat aaqartut nunaqarfik qimallugu tupermiittariaqartut. Inuiaqatigiinni aaqarnermik taamani ullutsinnilu isiginnittaaseq ataatsimoorlusi oqaluuserissavarsi.

Piniarnissamut piareersaatit 
Kapitali marlunnik immikkoortortaqarpoq; saniatigut atuagassa: aarnussat.

Aarnussat maleruagassallu
Atuartut kissarviarsummik aarnualiap assinga takusinnaavaat. Aarnuanik allanik ilisimasaqarnersut  imaluunniit namminneq arnuaqarnersut oqaluttuartissavatit. Kiisalu aarnussat sumut atatillugu atorniarneraat imaluunnit atortarneraat eqqartuisissavatit.
Assersuutigalugu timersornermi. 

Atuagassiaq atuareerpassuk apeqqutit maku sammissavaat:
· Piniagassat anersaavannut piniartut qanoq pitsaasumik atassuteqartarsimappat?
· Arnuaq sunik sananeqaateqarsinnaava?
· Qupperneq 57-mi uumasoq suna aarnualiarineqarsimava?

Piniagassat anersaavinut pitsaasumik attaveqarnissaq sooq iluaqutaasarsimasoq  kiisalu sooq uumasut anersaava aarnuatut piginiarneqartarnera oqaloqatigiissutigissavarsi. Uumasut ilaat allanut naleqqiullugit pitsaasumik attaveqarfiginissaat pitsaanerusarsimava?

Arnaq atisallu
Uini piniagassaqarluartinniarlugu arnat aamma allerutinik maleruaqassanillu malittarinninnissaat pingaaruteqarpoq. Tamatuma saniatigut mersornermut pikkorissuusariaqarpoq uimilu atisaanik pinnersarsinnaasariaqarpoq piniagassat kajungertilerniarlugit.
Atuagassiaq atuareerpassuk apeqqutit maku sammissavaat:
· Arnat piniagassanik qanoq qammaasinnaasimappat?
· Sooq arnap mersullaqqissuunera inuiaqatigiinni sulineranut pingaaruteqarsimava?
· Assimi atisaq sunik sanaajuva? Atuakkami qupperneq 59-mi asseq aamma takuneqarsinnaavoq.

Inuiaqatigiinni arnat angutillu atuuffii aalajangersimasut pillugit oqaloqatigiissaasi. Ullutsinni inuiaqatigiinni arnat angutillu atuuffeqarpat? Atuuffigisat iperaruminarpat imaluunnit iperaruminaappat?

Sulinerup kingorna aallutassat
Klassimi nalilersuissaasi, tassungalu atatillu atuartut suut eqqumiigisamanerlugit saqqummiussisinnaapput kiisalu sammisaq sorleq soqutiginartinnerpaasimanerlugu oqaluttuarsinnaapput.
Atuartut sammisassaq imaluunniit uumasoq sukumiinerusumik sammisassartit mnamminneq toqqassavaat.  Atuartut toqqaanertik  aammalu suna sukumiinerusumik misissorniarneraat tunngavilersoqqullugu qinnuigissavatit.

Atuartut sammisassatut imaluunnit uumasumik toqqaanerat allattarfissuarmi/umeruarmi ataatsimut oqaluuserissavasi. Tamatuma kingorna atuartut eqimattakkaarlutik imaluunniit marlukkaarlutik sammisassaq toqqarsimasartik suliarissavaat. Atuartut ataasiakkaat kisimiillutik sulerusussinnaapput.

Atuartut akissusertik atuakkatut imaluunniit titartakkatu suliarinissaa Innersuutigineqarsinnaavoq. Digitalitut suliarineranut Book Creator aamma Pixton innersuutigineqarsinnaapput. Atuartunut nukarlernut pappiara soorlu plakatitut takussutissiaq innersuutigineqarsinnaavoq.

Atuakkap suliarineranut nassuiaat
Atuakkamut Kangerlummi piniarnerq aalisarnerlu atuartitsinermi ilinniusiat  Lotte Brinkmannimit Daniella Maria Manuelimillu, Anholt Læringsværkstedimi Kangiata Illorsuanut ineriartortinneqarsimapput.

Assinut atorneqartunut qujassuteqarneq
Carsten Egevang: 14-15, 20, 30
Jette Bang/VISDA: 27
Gerhard Kleist: 40
Danish Arctic Institute/ assiliisua ilisimaneqanngilaq: 11
Danish Arctic Institute / Sylvester Mathias Saxtorph: 12-13
Danish Arctic Institute/ Martin Lindsay: 16-17
Danish Arctic Institute Regitze Margrethe Søby: 33
Danish Arctic Institute/ Christan Kruusip katersugai: 37
Danish Arctic Institute/ Christian Vibe: 42-43
Danish Arctic Institute/ Erik Holtved: 45
Danish Arctic Institute/ Th. N. Krabbe: 48
M2 film: 51
Nunatta Katersugaasivia Allagaateqarfialu /Greenland National Museum and Archives / Grønlands Nationalmuseum & Arkiv: 53
Roberto Fortuna, Danmarkimi katersugaasivissuaq, Nationalmuseet / National Museum of Denmark / Nationalmuseet: 59

Ilinniusiat atuagassartai, suliassartai assillu siaruarterneqarsinnaapput, issuarneqarsinnaapput suliareqqinneqarsinnaallutillu, taamaaliornermilu taamaallat pilersitseqqaartutut piginnittuutitat imatut qutsavigalugit: “, Kangerlummi sermilimmi piniarneq aalisarnerlu, Ilulissani Kangiata Illorsua”.

